
Udaltop Soziolinguistika jardunaldia Manuel Lekuonan.- Atzo hasi eta gaur bukatuko da herrian burutzen ari den Udaltop Soziolinguistika jar-
dunaldia. Aurten lehenengoz bat egin dute Udaltop topaketa eta Soziolinguistika Klusterrak antolatu ohi zuen Soziolinguistika Jardunaldia. Alde batetik, herri adminis-
trazioetako euskara teknikarien mundua, eta, bestetik, soziolinguistikarena bat egin dute eta “Euskara erabiltzeko planak: elkarrekin berritzen” gaiaren inguruan 
hausnartzeko hainbat izan dira kultur-etxeko oholtzatik pasa diren adituak. Tartean Lasarte-Oriako euskara teknikaria Iñaki Arrutik, udalean martxan jarritako Euskara-
ren bidegorria egitasmoa azaldu zuen Eibarko teknikaria den Junkal Txurrukarekin batera. Aipatu behar da bi egunetako egitarauari hasiera emateko arduradunak 
Pablo Barrio alkatea, Zigor Etxeburua Foru Aldundiko Euskara zuzendaria eta Olatz Olaso Soziolinguistika klusterreko lehendakariordea izan zirela. Parte hartzaileek 
hitzaldiak entzun eta emateaz gain, lanerako tartea ere izango dute gaur. Taldeetan banatuta hainbat gairen inguruan gogoeta egin beharko dute. Orokorrean, 
berrikuntza lan ildo garrantzitsu bat izan behar dela azpimarratu dute eta euskara planak garatzeko garaian, formula berriak martxan jartzeko ausardia izan behar 
dutela euskara teknikari zein alor honetan lan egiten duten gainontzeko profesionalek. 

Udaberri festa 
Aterpearen eskutik
Gaur egun osoan zehar Lasar-
te-Oriako Udalak eta Aterpea 
Merkatari elkarteak antolatu-
tako Udaberri festa ospatuko 
da herrian. Elkarteko kideek 
eskaintza bereziak eta behe-
rapenak izango dituzte haien 
dendatan, pintxo edo kafea 
euro batera izango da hainbat 
tabernatan eta arratsaldean 
hamaika ekintza izango dira 
herriko kaleetan.

4 Elkarrizketa

Pilar Soberonen 
Aeolia's park lana 
Wiesbaden-en
Lasarte-Oriako Pilar Soberon 
artistak Wiesbaden-en, Alema-
n ia ,  o spa tzen  a r i  den  
Kunstsommer azokan parte 
hartzera gonbidatua izan da. 
Bertan “9 zubi” egitasmoaren 
baitan, Aeolia's park lana aur-
keztu du. Lanari, sortze proze-
suari eta beste gai batzuri buruz 
hitz egin dugu artistarekin.

3 Udalbatzarra

Euskal Selekzioaren 
nazioarteko 
ofizialtasuna hizpide
Ohiko Udalbatzarra izan zen 
asteartean. Honetan bi gai ezta-
baidatu ziren, Gazteria, Festa eta 
Kirola batzordeko bileren ordu 
aldaketa eta EAJ-k aurkeztutako 
Euskal Selekzioaren nazioarteko 
ofizialtasunaren aldeko mozioa. 
Eztabaida handia sortu zen 
puntu honetan. Galdera eta erre-
gu txandak ere luze jo zuen.

Eskaintza immobiliarioak
• Logela alokatzen da pertsona bat edo per-
tsona eta haur batentzat Usurbilen. 100 m. 
karratuko pisua. Leku onean. Prezio interesga-
rria. 657 535 299. 
• Bi garaje itxi saltzen dira erdigunean. 
647929533 Virginia
• Garajea saltzen da erdialdean, Zapategi 
kalea. 14 metro karratu. Tel.: 607 491 663,  
Aritz.

Salerosketak
• Motoa Salgai Honda CBF 600S Urtea 2004 
Prezioa: 3.400 euro.  Harremanetarako telefo-
noa, 630 032 779.

Lan-eskaintza
• Emakume bat behar da pertsona heldua 
zaindu eta etxeko lanetarako. Egunean 4 ordu, 
gosaria, bazkaria eta afaria emateko. Astelehe-
netik larunbatera eta kotxea behar du. Kon-
tratuarekin. Tel.: 615 734 794.

Lan-eskaria
• Gizona garraiolari, biltegizain edo eraikun-
tzan edonolako lanak egiteko prest. Lan-arris-
ku prebentzio ikastaroa egina. 657535299
• Neska eskaintzen da haurrak edo pertsona 
helduak zaintzeko edo garbiketa lanak egiteko. 
Baserri zein herrian. Interna edo externa 
modura. Telf.: 632 987 717.

• Interna bezala lan egiteko emakumea prest. 
Arcadia 689376746.
• Neska lan egiteko prest. Haur edo pertsona 
adinduen zaintza edo garbiketa. Erreferentziak 
ditu. Telf.: 606 649 519. Noelia.
• Emakume arduratsuak lan bilatzen du haur 
edo pertsona adinduen zaintza edo garbiketa 
lanetarako. Ana, 622 131 664.
• Neska arduratsuak lana bilatzen du haur 
edo pertsona helduen zaintzarako. Erreferen-
tziak ditu. 620 041 667.
• Pertsona nagusiak eta umeak zaintzeko, 
etxeko lanak egiteko astean zehar, jai egun eta 
asteburuetan... edozertarako prest. Orduka 
lan egiteko prest ere. 943404015/606661048.

Ez zaitut ezagutzen. Pegatinetan 
i ku s i  z a i t u t ,  a rgazk i e t an , 
espraiezko itzaletan, hormetan… 
zintzilik. Eta beti isilik.

Askotan egon natzaizu begira, 
gauetan biok ilargi bera ikusiko 
ote dugun pentsatzen. Edo are 
gehiago, ez ote zizuten hori ere 
debekatuko. Ilargia, eguzkia… eta 
izarrak. 

Urtean behin, gutxienez, en-
tzuten zaitut, beste norbaiten 
ahotsean. Normalki urte berriare-
kin batera iristen zaizkit zure 
berriak. Ez nahi bezain berriak. 
Oraindik ez dakit nolakoa den 
zure ahotsa. Behinola, ordea, aita 
izan zinela nola jakin zenuen 
kontatu zenigun. Eta negar egin 
nuen. 

Baina zer ote dakit nik nega-
rraz? Zuregana aldian behin joan 
eta etxerako bidaia zu gabe egin 
behar izaten dutenek deskriba-
tuko didate negarra ondoen. Edo 
zuk. Ziegan imajinatu zaitut une 
batez, minez, inpotentziaz, amo-
rruz… negarrez. Bisitan joango 
zaizkizunei eskainiko diezun irria 
entsaiatzen. Disimulatzen ikasi 
dugula uste dugu, baina begiek ez 
dute gezurrik esaten.

Eta egiak esaten hasita, gertu 
sentitzen zaitut, sentitu izan zaitut 
beti. Berez, zugandik gertu-gertu 
behin soilik izan naiz, ordea, 
Lasartetik Lannemezanera joan 
ginenean. Paradoxa dirudien 
arren, orduan sentitu zintudan 
inoizko urrutien. Kanpoan geun-
denok hesi erraldoi bati begira 
egin genuen dantza, gure biho-
tzen musika haizeak zureganaino 
eramango zuen esperantzan.

Ez zaitut ezagutzen. Ezagutu 
nahi zaitut. Ikusi, entzun, sentitu. 
Pegatinetatik, argazkietatik, hor-
metatik kanpo… Kalean. 

Besarkada estu bat eta laster 
arte.

Ane.

Neure kabuz

Azoka txikia

Kalean

Ane Labaka

Jaiotzak
• Aimar Miguelez Bienzobas, 
maiatzaren 9an.
• Keira Gomez Romero, 
maiatzaren 7an.

Heriotzak
• Ismael Las Heras Ceña, 
maiatzaren 12an, 77 urte zituela.
• Ricardo Hernandez Sanchez, 
maiatzaren 10ean, 91 urte zituela.
• Luis Sobejano Lazaro, maiatzaren 10ean, 
75 urte zituela.

 
EGUNEKOAK: 09:00-22:00

Ostirala, 16
Rodriguez, Kale Nagusia 42 atzea	 943 361774

Larunbata, 17
Gil, Kale Nagusia 24	 943 361529

Igandea, 18
Gil, Kale Nagusia 24	 943 361529

Astelehena, 19
Gil, Kale Nagusia 24	 943 361529

Asteartea, 20
Acha-Orbea, Hipodromo et. 6	 943 363549

Asteazkena, 21
Urbistondo, San Frantzisko 1	 943 366567

Osteguna, 22
Gandarias-Uribe, I. de Loyola 9 	 943 019521

Farmazia Goardiak

GAUEKOA: 22:00-09:00, egunero
Aizpuru, Latxunbe Berri 11,  
Hernani, Tel.: 943 336 077

 Zorion agurrak Heriotzak Jaiotzak

Txintxarrik ez du bere gain hartuko iritzi-artikuluetan edota irakurleen gutunetan adierazitakoaren erantzukizunik. 

Alain
Mila zorion eta txoko-
marrubizko muxu 
goxoak pottoko etxe-
koen partetik!

Eneko
Zorionak txapeldun!!! 
Muxu haundi bat familia 
osoaren partez, batez 
ere Oihane eta Ibairena.

Eneko eta Sara
Zorionak bikote! Zazpi eta hiru muxu potolo 
familiaren partetik.

Julen
Zorionak etxeko 
guztien partetik!!!

Asier
Zorionak! Ondo ondo 
pasa zure 7. urtebete-
tzean. Familia eta lagu-
nen partetik.

Izan
Zorionak txapelduna! 
Zazpi muxu handi 
familiaren partetik.

Eneko
Zorionak txapeldun 
familiaren partetik. 
Dagoeneko 5 urte!!!

Eneko
Zorionak guapo! Ondo-
ondo pasa zure zortzi-
garren urtebetetzean! 8 
muxuak aita, ama eta 
Aritzen partetik!

Maitane
Zorionak printzesa! 6 
urte. Egun ona pasa 
izana espero dugu. Muxu 
bat guraso, anaia eta 
familia guztiaren partetik.

Julen
Zorionak txapeldun 
zure 14.urtebetetzean. 
14 muxu!! Naroa, aita 
eta ama.

Ainara
Hamaika muxu familia-
ren partetik. Ondo 
pasa!

Maialen
Polita, zorionak, zure 
bederatzigarren  urte-
betetzean Leire aiton-
amona eta familien 
partetik!!! 

Hugo
Zorionak eta muxu 
pila familiaren 
partetik!! 

Ohiko Udalbatzarrean 
Gazteria, Kirolak eta 
Festak batzordeari 

kirol elkarte batek bilerak goi-
zean egitearen eskaera eztabai-
datu zuten lehenik. Onartua 
izan zen PP eta PSE-EE-ren abs-
tentzioarekin. 

Bestetik, Euskal Selek-
zioaren nazioarteko ofizialta-
sunaren alde egiteko apostua 
egin zuen Udalak, EHBildu eta 
EAJ-ren bozkekin. PP eta PSE-EE 
aurka bozkatu zuten eta 
LOHPak abstentzioara jo zuen.

Aurretik PSE-EE-k eta PP-k 
honen aurkako argudioak azal-
du zituzten. PSE-EE-ko bozera-
mailearen hitzetan, herria 
banatzen duen gaia da hau. 
Bestetik, egoera aldatzeko Eus-
kal Kirol legea aldatu behako 
litzatekeela eta horretarko pau-
sorik eman ez dela gogoratu 
zuen. Gainera, kirolariek euskal 

selekzioa egoterik nahi ez dute-
la aipatu zuen, “ez lirateke bal-
dintza berdinean lehiatuko. Ez 
lituzkete Estatuak ematen dituen 
laguntzak jasoko”.

PP-ren ustez, eztabadaida 
hau ez da da gaur egun lehen-
tasunezko gaia, “batzuen identi-
tate arazoak, dirua galtzera 
e r a m a t e n  g a i t u ” .  E t a 
Gipuzkoako Foru Aldundiari 
kritika zorrotza egin zion, “gus-
tuko ez dutena baztetzen dute. 
Hau da, Espainiako selekzioare-
kin joatea da”.

Hainbat gai
Galdera eta erreguen txandan 
PSE-EE-k hartu zuen hitza eta 
gai ezberdinak jorratu zituen. 
Emakumeen zentroa, enplegu 
plana eta langabezia tasa, koo-
perazio batzordeko Castells 
abokatuaten informea edo 
Antton Mercero guneari 
buruzko erabilera izan ziren 
hauetako batzuk. Mercero 
gunea herriko artistentzako 
erakusketa gune izatea ere pro-
posatu zuen.

Gorka Lizarragak enplegu 
plana hurrengo Enplegu eta 
Merkataritza batzordeko bileran 
aztertuko dela azaldu zuen. Eta 
egun enplegua edo merkataritza 
sustatzeko herri mailako edo 
Buruntzaldeko mailako ekin-
tzak azaldu zituen.

Bestetik Emakumeen zen-
troan aurreko langilea hartzeko 
prozesuan daudela aipatu zuen 
Lizarragak. Gainera, Zentroko 
eskaintza zabaldu dela eta ikas-
taroen harrera ona izan dela 
azpimarratu zuen. 

Bestalde, Kooperazio gaia 
hauteskundeetan erabiliko ez 
dutelaren hitza eman zion alka-
teak PSE-EE-ri eta Castelles-en 
txostena izatean jakitera eman-
go dutela aipatu du.

Azkenik, Antton Mercero 
gunearen harira, Nerea Sanchez 
hirigintzako buruak azaldu zue-
nez, proiektu asko daude eta 
PSE-EE-rena ere ongi etorria da. 
“Goiko gunea erakusketa gela 
izatea nahiko genuke, baina 
proiektua gehigo lantzean jakin 
araziko dugu,” adierazi zuen.

Gizartea
Starbi panpina 
Lasarte-Orian
Starbi panpina munduan zehar 
dabilen panpina da. Dagoeneko 
99 herrialde eta 199 herri edo 
hirietan izan da. 

Egun Lasarte-Orian dago, baina badaramatza aste batzuk 
gure artean. Rafafa magoaren eskuetan izan da lehenik eta 
bere ikuskizunetan aurkeztu eta erabili du panpina. Orain 
Alcar leihoak dendan dago ikusgai eta gaur, Udaberri festaren 
barruan, Rafafa magoak panpinarekin batera ikuskizuna 
eskainiko du.

Gure Esku dago
Tapiaren kontzertua, mosaiko 
erraldoia eta giza-katea
Gure Esku Dago dinamikak ekainaren 8ko giza-katearen 
aurretik azken ekitaldi jendetsua antolatu du biharko. 
12:00etatik aurrera, Kale Nagusian giza-katearen entsegua 
egingo da. Ostean, Ama Brigitarren komentu aurrean, 
mosaiko handi bat egingo da. 

Besterik, ekimenarekin bat eginez, gaur, 22:00etatik aurrera, 
Joseba Tapiak bere azken diska aurkeztuko du, Villa Mirentxun. 
Sarrerak Jalgi Kafe-antzokian daude eskuragarri, 8 euro.

Gure Esku Dago ekimeneko kideek herritarrak gonbida-
tzen dituzte ekintza hauetan parte hartzera.

Euskara
Gidabaimena euskaraz atera ezazu
Buruntzaldeko herriek berriro ere “Gidabaimena euskaraz” 
ekimena aurkeztu dute. Auteskoletako eta eskualdeko udale-
tako ordezkariak izan ziren asteazkenean Hipodromoko 
aparkalekuan egindako agerraldian.

Aurten 18 urte bete edo gidabaimena atera nahi duten 
gazteei eta herritarrei orokorrean, zuzenduta dagoen  kanpai-
na da. 2010. urtean jarri zen martxan eta gero eta gehiago 
dira euskaraz gidabaimena ateratzen duten herritarrak. Iaz 
esaterako guztira 135 lagun izan ziren.

Gainera, euskaraz gidabaimenaren atal teorikoa ateratzen 
duten herritarren artean sariak banatuko dira, azterketa teo-
riakoaren balioa dirutan, gehienez 400 euro. 

Zozketan parte hartu ahal izango dute eskualdean errolda-
tuta eta azterketa teorikoa urtea amaitu bitartean gainditzen 
dutenek.

Ingurumena
Txakur heziketa
Lasarte-Oriako Udalak “Más 
etología aplicada” taldeko 
kideekin batera antolatutako 
“Jakin beharrekoa txakurra 
eduki aurretik” jardunaldiak jarri ditu martxan Manuel Lekuonan.

Lehen saioa azteazkenean izan zen. Hau saio irekia izan 
zen eta jardunaldietan parte hartuko duten hizlarien aurkez-
pena egin zen. Honetaz gain, solasaldia ere izan zen, jendea-
ren kezkak eta arazoak eta jendeari jazotakoak ere entzun 
zituzten adituek.

Gainontzeko saioetan gai ezberdinak landuko dira, hala 
nola, txakurren hazkuntza edo hezkuntza metodoak eta bi saio 
praktiko ere izango dira. Hauetan parte hartzeko izena eman 
behar dela gogoratzen du Udalak. 

Horretarako bi modu daude, bata udaletxe berriko 4. solai-
ruan, 9:00ak 13:30ak bitartean eta bestea posta elektroniko 
bidez, ingurumena@lasarte-oria.org. Mezuan herritarraren 
izena abizena, NAN eta telefono zenbakia eta txakurraren 
arraza zehaztu beharko dira.

Udalbatzar kideek bi mozio aztertu zituzten. Galdera eta erreguak ere izan ziren. 

Eztabaida ofizialtasunarengatik

Astearte arratsaldean ohiko 
Udalbatzarra izan zen. 
Mahai gainean bi gai zeu-
den, batetik Lasarte-Oriako 
Udaleko Gazteria, Kirolak 
eta Festak batzordearen 
ohiko bilkuraren ordua 
aldatzeari buruzko Batzor-
deburuaren proposamena 
eta Udaleko EAJ taldeak 
aurkeztutako mozioa “Eus-
kal Selekzioen nazioarteko 
ofizialtasunari buruzko 
mozio instituzionala”. 

PSE-EE eta PP alderdiek kritika zorrotza egin zuten

Udala

Alderdiak kanpaina egiten

Europar Parlamentuko Hau-
teskundeetako kanpaina gure 

herrian ere somatzen ari da.
As teazkenean,  azoka 

eguna izanda, PSE-EE-ko Jesus 
Zaballos alkate gaia eta zine-
gotziak larrosak banatzen izan 
ziren. Jendeak larrosak har-
tzeaz gain, Zaballosekin hitz 
egiteko tartea hartzen zuen. 

Hainbat kezka eta zalan-

tza plazaratu zizkioten PSE-
EE-ko ordezkariari.

Hitzaldia
Arratsaldean, berriz, EHBildu-
ren hitzaldia izan zen Villa 
Mirentxun.

Iria Epaltza Europar Parla-
mentuko Hauteskundeetako 
zerrenda kidea eta Julen 
Arzuaga Eusko Legebiltzarre-

ko parlamentaria izan ziren. 
Arzuaga abokatu eta idazle 
arabarra da. Euskal Herriko 
Giza Eskubideen Behatokia-
ren sortzaile 2000. urtean eta 
nazioarteko hainbat foro eta 
instituzioen aurrean garatu du 
giza eskubideen aldeko lana.

Hitzaldian migrazio poli-
tika eta segurtasunari buruz 
mintzo ziren. 

Hauteskunde kanpainaren baitan hainbat ekintza egin dira aste honetan herrian, hala nola, lore banaketa edo hitzaldiak.

“Artea hemen ez da lehentasuna”

Maider AZURMENDI

Pilar Soberon herriko 
artistak jarri berri du 
Wiesbaden-en Aeolia's 

park izeneko eskultura. Asti-
gar hazi bat da. Lan honen 
inguruan hitz egin dugu bera-
rekin. Bestalde, gaur bertan 
Donostiako Arteko galerian 
zabalduko du eskul tura 
honen sorrera prozesua jaso-
tzen duen erakusketa. 

Nolatan zure eskultura bat 
Wiesbaden-en?
Donostia Alemaniako hiri 
horrekin senidetuta dago eta 
handik artistentzat sustatutako 
proiektu baten baitan aukera-
tu zen nire lana. 

“9 zubi” izena du egitas-
moak eta hango udako arte 
jaialdiaren baitan gauzatu da. 
Hain zuzen, herrialde ezber-
dinetako ar t is ten ar tean 
zubiak eraikitzea, elkarlana, 
harremana sustatzea du hel-
buru. Oso esperientzia polita 
izan da eta elkar trukeak 
egongo dira ziur. 

Jaialdiaren aurkezpenean 
izan zara. Nolako harrera 
izan duzue?
Oso ona izan da. Erakunde 
eta arte munduko jende asko 
bildu zen eta giroa ezin 
hobea izan zen. Sei arte gale-
ria elkartzen dira urtero 
udako jaialdi hau antolatzeko 
eta udalaren babesa dute bes-
teak beste.

Alemanian asko bizitzen 
du jendeak artea. Asko balo-
ratzen da eta artistentzat izu-
garria da halako jarrera 
ikustea. Jende asko gertura-
tzen zen lanak ikustera, uki-
t z e r a ,  ga lde r ak  eg i t en 
zituzten… Hemen iruditzen 
zait arteari ez zaiola lehenta-
suna ematen.

Nola prestatzen da halako 
lan bat? 
Abuztuako asteburu batean 
joan ginen artista guztiak hiria 
ezagutzera eta irakasle batek 
kontatu zigun lanak jarriko 
ziren tokiaren historia.  

Hilabete bat izan genuen 
ondoren proiektua aurkezte-
ko. Bi aurkeztu nituen nik eta 
horietako bat aukeratu zuten 
galeristek. 

Lanak Schwalbacher etor-
bidean jarri dira. Etorbide 
konplexua da oso, gauza 
gehiegi dituelako, zuhaitzak, 
semaforoak, eraikuntzak, 
errepideak… berez hor jartze-
ko zerbait egitea oso zaila 
zen. Errepide arteko berdegu-
nea da azken batean. 

Historia ezagutzeak lagun-
tzen al dio artistari?
Bai asko. Kasu honetan, 
kalearen alde batean turkia-
rren auzoa dago eta beste 
aldean alde zaharra edo erdi-
gunea dena, dendak eta 
bankuak dira nagusi zonal-
dean. Bi kontzeptu horiek lo-
tzea zaila zen. 

Bertan ere hiru kulturen 
arteko elkarbizitza dago, tur-
kiarra, judutarra eta alemania-
rra. Kale horretan nazien 
gune bat egon zen eta hil-
dako pila. Horrek guztiak pisu 
handia du lana egi teko 
garaian. 

Gainera, kalearen bukae-
ran Sinagoga bat ikusten da 
mendian, kupula guztiak 
urrezkoak dituela.

J a s o t a k o  i n f o r m a z i o 
guztiarekin, urre kolorea iru-
ditu zitzaidan lotura hiru kul-
turetan presente dagoelako. 
Hornidura eta arkitekturan 
erabiltzen dute. 

Zenbat denbora eman duzu 
Aeolia’s park lana egiten? 
Astigar hazi bat da eta bidaia-
ren ideia osatzen du. Hazi 
hau hegalaria da, hegan doa 
leku bat bilatzen sustraiak 
botatzeko eta niretzat Donos-
tiatik Wiesbadenera doan 
hazia da,  bidaia egin eta han 
lur hartzen duena. Bere mugi-
menduak adierazten duena 
ere kale honek behar duena 
da nire ustetan, bi auzo 
horiek, kultura horiek elkarbi-
zitzan daude, nahastu, elkartu 
egin behar dira.

Abenduan hasi nintzen 
eskultura lantzen. Honetarako 
hainbat adar mota jaso ditut, 
garai horretan zuhaitzak 
kimatzen dira eta udaletxera 
deitu nuen adarrak eskuratze-
ko laguntza bila. Udaletxetik 
harremanetan jarri ninduten 
herriko lorezainekin eta haiek 
laguntza handia eskaini zida-
ten. Adarrak hartzen utzi eta 
gero ere lorezainek nolako 
adarrak behar nituen jakinda, 
estudioan utzi zizkidaten. 
Benetan eskertu behar diet 
emandako laguntza. 

Azken pausoa fundiziora 
eramatea izan zen. Prozesua 
konplexua izan da eta hau 
azaltzeko, making off-arekin 
erakusketa bat egingo dut 
Arteko galerian. Marrazki eta 
argazkiekin osatu det, gaur 
20:00etan zabalduko da. Nik 
gauzak marrazten ditudanean 
ulertzen ditut. Funtsezkoa da 
niretzat marrazkia.

Zergatik izen hori?
Aeolia, 2010ean Bilbon egin 
nuen erakusketa bat da eta hor 
400 astigar hazi erabili nituen. 
Pareta batean jarri nituen 
ibilbide bat osatzen eta argaz-
kia atera nien. Baso utopikoa 
balitz bezala ikusten zen.

Izena, Eolo haizearen 
jainkoagatik jarri nion, latinez 
Aeolia zela ikusi nuen eta 
egokiagoa iruditu zitzaidan 
lanarentzat, femeninoagoa. 
Izan ere, haziak direnez, ger-

men, erreproduzitzeko gaita-
sunarekin du harremana.

Betirako izango al da hor?
Ez, bi hilabete luzez, uztaila-
ren 19a arte egongo da, jaial-
d i  h a u ,  u d a k o a  i r a u n 
bitartean. Bueltatu behar naiz 
konferentzia ematera nire 
lana aurkezteko. 

Zer suposatzen du artista 
batentzat atzerrian lanak 
jartzea?
Gaur egun dena. Jende berria 
ezagutu, zure lana zabaldu. 
Halako egitasmoak oso abe-
rasgarriak dira artistentzat. 

Italian, Milanen egon nin-
tzen duela bi urte. MIA argaz-
ki lar i tza azoka zen eta 
Artekorekin eraman nuen nire 
lana. Esperientzia aberasga-
rria eta beharrezkoa da atze-
rrira ateratzea. 

Zein proiektutan zaude une 
honetan murgilduta?
Lanean ari naiz, baina ezin da 
oraindik esan zertan. Gaur, 
ostirala, Artekon instalazioaren 
making off-a inauguratuko dut 
eta Kutxa Boulevard aretoko 
Dissolutio erakusketaren “desi-
naugurazioa” egingo dut.

Azken hau luzatu egin da 
eta igandea izango da azken 
eguna. Erakusketak iraun 
bitartean, lan gehiago eraman 
ditut, laborategi moduan 
egon dira eta garapen bat 

izan da. Ez ohiko erakusketa 
izan dela esan daiteke, trans-
fo rmazio  ba t .  Urarek in 
zerikusia duten argazkiak 
daude eta uraren transforma-
zio hori islatzen duten ele-
mentuak.

Adibidez, lanetako batean 
jarri nituen 100 litro ur edu-
kiontzi batean eta koadro 
moduan sartu lurrean. Utzi 
eta aste betean ura desagertu 
zen. Burdinezko koadro han-
dia herdoilduta geratu da eta 
materialean utzi du aztarna. 
Hasieran, ez nekien zer egin 
berriz bete edo ez. Azkenean, 
obraren ondoan jarri nuen 
“hemen egon ziren 100 litro 
ur”, uraren prozesua argi 
erakusten zuela iruditu zitzai-
dan eta kontzeptuari garran-
tzia ematea erabaki nuen. 

Erakundeek nahikoa babes-
ten al dute artea?
Nik uste dut baliabideak badi-
tugula artistak eta artelanak 
adibidez atzerrian sustatzeko 
baina gero, azokak etab. 
antolatzeko garaian agian ez 
dugu behar beste egiten. 

Nire esperientziarekin 
bakarrik neurtzea zaila da. 
Artista asko gara eta egun 
atzerrian asko mugitzen ari 
direnak badaude. Kris ia 
medio, beste esparruetako 
profesionalak bezala, atzerrira 
joatea beste biderik ez da 
ikusten zenbaitetan. 

Wiesbaden-en jarri berri du Aeolia's park eskultura Pilar Sobe-
ron herriko artistak. Donostiarekin senidetua dagoen Alema-
niako hiria da eta Wiesbadener Kunstsommer azokaren baitan 
nazioarteko bederatzi artista gonbidatu dituzte hirian lanak 
jartzera. Schwalbacher kalean urre koloreko astigar hazi handi 
bat jarri du. 

Pilar Soberon Artista

Hiriko etorbide nagusietako batean, kokatu dituzte lan guztiak Schwalbacher kalean.

Pilar Soberon aurreko astean izan zen Wiesbaden-en eskultura kokatzen. 

K I RO L  AG E N DA . -

txintxarri

Maiatzean gaude eta 
Ostadar SKT eta Texas 
Lasartearra elkartee-

tako futbol taldeek kopa, zein 
igoera edo txapeldun fasee-
tako azken partidak jokatuko 
dituzte aste hauetan. Bada tal-
derik denboraldia duela aste 
batzuk amaitu duenik ere, 
Ostadarreko Euskal Ligako 
kadete taldea esaterako. 

Baina aipatu legez,  lehian 
dira oraindik taldeeetako ba-
tzuk eta bi talde kopa txape-
lketako kanporaketak jolastera 
iritsi dira, Texas Lasartearra 
elkarteko erregionala eta Osta-
dar kadetea taldea.

Kadetea ederki
Ostadarreko kadetea kopa  
lehiaketan ederki ibili da. 
Lehiaketako ligillan lehenen-
go sailkatu zen hamar partida 
irabazi eta bi galduta. 

Kanporaketan Alexander 
Rodriguezen mutilek Urki 
izan zuten arerio eta 7-1 ira-
bazi zion herriko taldeak. 
Aste honetan Real Union 
izango du aurrez aurre kadete 
taldeak. 

Texas Lasartearra taldeko 
Erregionalari dagokionez, 
aurreko urteetan kopa eta kan-
poraketan ongi moldatzen zen 
taldea genuen. Aurten ordea, 
ez du zorterik izan eta Oiar-
tzunen aurka 7-0 galdu zuen.

Beste taldeak
Bestalde, Texas Lasartearra 
taldeko jubenilak eta Ostadar 
SKT-ko beste hainbat talde ere 
izan dira kopako lehian.

Texas Lasartearra taldeko 
jubenilak bere taldeko zazpi-
garren bezala amaitu dute 
fasea. Ostadar SKT-ko kadetea 
B taldea 5. izan da sailkape-
nean. Infantil B taldeak zazpi-
garren eta alebinak 3. amaitu 
du.

Igoera ihesi
Kopatik kanpo, Jubenilen 
Ohorezko taldeak bigarren 
postuan amaitu du ohiko den-
boraldia eta Euskal Ligara igot-
zeko aukerak ihes egin dio. 

Sailkapeneko lehen pos-
tuan Vasconia izan da. Den-
boraldi  osoan zehar,  bi 
taldeen artean norgehiagoka 
handia izan da eta puntu 
bakarreko aldea egon da 
azkenean.

Honetaz gain, infantil mai-
lako txapeldunen fasean izan 
da Ostadar SKT eta honek 
laugarren postuan amaitu du 
fasea.

Texas Lasartearrako erregional taldea kanporaketatik kanpo geratu da

Ostadar kadetea kopan aurrera

Futbol denboraldia 
a m a i t z e a r  d a g o . 
Herriko taldeak biga-
rren faseko azken parti-
dak ari dira jokatzen 
aste hauetan, batez ere 
kopa lehiaketan. Texas 
Lasartearra taldeko 
erregional eta Ostadar 
SKT-ko kadeteak kopa 
kanporaketetara iritsi 
dira, baina kadeteek 
bakarrik gainditu dute 
lehen erronka.

F u t b ola   . - 

Ostadar SKT-ko kadeteak ederki menperatu zuen Urki igandean.

L a bu rrak    . - 

Kirolaz gozatzeko 
Udalekuak
Lasarte-Oriako Kirol Udal 
Zerbitzuak 2002 eta 2005 
urte artean jaiotako haurrei 
zuzendutako kirol udalekuak 
antolatu ditu.

Kirol eta joko ezberdinez 
gozatu ahalko dute udaleku 
hauetan izena ematen duten 
gaztetxoek. Irteerak ere izango 
dituzte, Buruntzaldeko ibilbi-
deak ezagutu edo hondartzara.

Uztailaren 1etik 11era edo 
uztailaren 14tik 24ra izango 
dira udalekuetako txandak. 
Udal kirol instalakuntzetan 
izango dira saioak, goizez, 
9:30etik 13:00etara.

Hamabostaldiaren prezioa 
150 eurotako da. Honetan 
hamaiketakoa, bidaiak eta 
materiala daude sartuta. 

Izena emate epea ireki da. 
Udalekuetan parte hartu nahi 
duten gazteek kiroldegiko 
bulegoan egin dezakete ins-
kripzioa, astelehenetik ostira-
lera, 10:00etatik 12:30era eta 
17:00etatik 19:00etara.

Taldeek gehienez 20 per-
tsona izango dituzte. Plaza 
mugatuak direnez, Kirol Zer-
b i t z u e k  i z e n a  e m a t e 
hurrenkera errespetatuko du.

Udalekuei buruzko infor-
mazio gehiago ere bulegoan 
eskuragarri egongo da. 

 Futbola
Larunbata 17

Michelin, 11:00etan
Ostadar-Urnieta
Infantil Txikia, partaidetza, igoera fasea

Bikuña, Legazpia, 15:30ean
Ilintxa-Ostadar Emakumezkoen Liga, kopa

Berio, Donostia, 15:30ean
Santo Tomas Lizeoa-Ostadar
I. Jubenila, igoera

Ibarra, Aretxabaleta, 16:30ean
Aretxabaleta-Ostadar
Erregional Ohorezko maila

Igandea 18
Michelin, 12:00etan

Ostadar-Amaroz Danena
Alebina, 2. urteko eskolak

GAL, Irun, 12:30ean
Real Union-Ostadar 
I. kadetea, kopa. Kanporaketa.

 areto-Futbola
Ostirala 16

Herriko txapelketa

19:00etan, Izkiña-Balerdi harategia
19:45ean, Urdaneta H.K.-Arkupe
20:45ean, El Punto-Txindoki

Larunbata 17
Herriko txapelketa

09:15ean, Aritza taberna-Ilargi
10:15ean, Izkiña-Viña del Mar
11:15ean, Indaux-Balerdi harategia
12:15ean, Buenetxea-Izarra

Kiroldegia, 18:00etan
Aldaz H.K.-Mallabia 
Nazional III. maila

 SASKIBALOIA
Larunbata 17

Paco Yoldi, Donostia, 18:00etan
Bera Bera Manteo-Ostadar SKT
Kadete neskak, errendimendua. Udaberri txapelketa.

 ATLETISMOA
Larunbata 17

Goizueta, Nafarroa, 09:00etan
Herriko hainbat atletek Goizutrail 
proban parte hartuko dute.

Igandea 18
Anoetako Belodromoa, Donostia, egun osoa

LOKEko mutilak BAT taldearekin 
Espainiako Ligako jardunaldian 
lehiatuko dira.

Anoetako Belodromoa, Donostia, 10:30ean
Landaberri ikastetxeko alebin 
mailako atletek proba 
konbinatuetako Gipuzkoako 
txapelketa dute.

 SQUASHa
Ostirala 16

Herriko txapelketa

Kiroldegian, 18:00etatik aurrera
A eta B multzoko partida bana 
ikusteko aukera.

Astelehena 19-Osteguna 22
Herriko txapelketa

Kiroldegian, 18:00etatik aurrera
A eta B multzoko partidak.

 JUDOA
Larunbata 17

Hernani, goiza
LOKEko judokek benjamin mailako 
txapelketa dute.

Igandea 18
Hernani, goiza

LOKEko judokek alebin mailako 
Gipuzkoako txapelketa jokatuko dute.

 Pilota
Larunbata 17

Kiroldegia, 16:00etan
Lasarte-Oria-Zestoa
Herriarteko txapelketa. Eskuz binaka.

 IGERIKETA
Larunbata 17

Azpeitia, egun osoa
Buruntzaldea IKT-ko 1. urteko 
alebinak Gipuzkoako eskolarteko 
txapelketa-Igerilari osoa proban 
izango dira.  

Hernani, 16:00etan
Buruntzaldea IKT-ko infantilek 
partehartze ligako 6. jardunaldia 
dute.

Igandea 18
Azpeitia, egun osoa

Buruntzaldea IKT-ko 2. urteko alebinak 
XXX. Gipuzkoako eskolarteko 
txapelketan lehiatuko dira  

 TRIATLOIA
Igandea 18

Gorliz, Bizkaia, 10:00etan
Herriko hainbat atleta Gorlizko Badia 
III. Triatloian parte hartuko dute.

 ERRUGBIA
Larunbata 17

Eibar, 11:00etan
Beltzak Ostadar Jalai-Ejea 16 urte azpikoa

Kirol gunea, 15:00etan
Beltzak Ostadar Gure Etxea-
Ordizia Euskal Liga, kadeteak

La Floride, Baiona, 15:00etatik aurrera
Jon Ibisate eta Julen Cubreiro 
Gipuzkoako selekzioarekin jokatuko 
dute "La Cote Basque" topaketan.

 BTT
Larunbata 17

Buruntz-Azpi elkartea, 19:00etan
Lasarte-Oriako Gaueko BTT 
ibilaldia antolatu da.  Andoainetik 
hasita Plazaola bidetik 40 km. egingo 
dira, Leitzako burdinolara arte. 
Txirringak Andoainera kotxez 
eramango dira. 

 Txirrindularitza
Larunbata 17

Ataun, 16:15ean
Buruntzazpi txirrindularitza 
eskolako kadeteek Gipuzkoako 
txapelketan izango den Ataun Saria 
proban parte hartuko dute.

Irun, 16:30ean
Buruntzazpi txirrindularitza 
eskolako infantil eta alebinak 
Gipuzkoako Taldekako Erlojupeko 
Txapelketan lehiatuko dira.

Igandea 18
Biyak Bat elkartea, 08:00etan

Ostadar SKT-ko zikloturista taldeak 
Goizueta eta Leitzara egingo du 
irteera.

Zarautz, 10:00etan
Herriko zikloturistak XXX. Zarautz 
Reale Klasika proban lehiatuko dira.

Villatuerta, Nafarroa, 11:00etan
Buruntzazpi txirrindularitza 
eskolako kadeteek Gaztetxoak 
torneoko jardunaldia dute.

Segura, 16:00etan
Buruntzazpi txirrindularitza 
eskolako eta herriko jubenilak 
Santikutz Proban lehiatuko dira. 

 BOLA-JOKOA
Larunbata 17

Altza, Donostia, 10:00etan eta 16:30ean
Ostadar SKT-ko bola joko taldeak 
Gipuzkoako txapelketa jokatuko du.

Lasarte-Oria
Musika
Zulo Aretoa
O s t i r a l a  1 6 , 
22:00etan
Capsula eta Rolling 
Dice taldeek kontzer-
tua eskaniko dute. 
Ostean, Nokono DJ-
aren saioaz gozatu ahalko da. Sarrera, 
aurretik, 8 euro; leihatilan, 10 euro.
Larunbata 17, 21:00etan
Metal gaua izango da Karonte, Bloody 
Motherhood eta Hybrid moon taldeen 
eskutik. Sarrera, 5 euro.

Abend Kafe Antzokia
Ostirala 16, 23:30ean
Hernaniko The Zepo eta BeHatxe Roja 
taldeen kontzertua. Sarrera, 5 euro.
Larunbata 17, 23:30ean
Ladrones de Guitarras taldearen kon-
tzertua. Sarrera, doan.

Xirimiri 25. urteurrena
Elebeltz Topagunea
Larunbata 17, egun osoa
“Herri jantzia, garaipenaren hazia” for-
mazio mintegiko bigarren jardunaldia 
egingo da. Askapenak Brigadak 
kudeatua.

Xirimiri elkartea
Larunbata 17, 08:30ean
Buruntzara mendi irteera antolatu 
dute. Ostean, Gure Esku Dago ekital-
dian parte hartzeko aukera.

Trumoi taberna
Larunbata 17, 22:30ean
Lasarte-Oriako Txoni & 
Ju lenK DJ-en sa ioaz 
gozatzeko aukera.

Ilargi taberna
Ostirala 23, 22:30ean
Big Time Sound System DJ-ak musika 
jarriko du.

Okendo plaza
Igandea 25, 11:30ean
Marmitako txapelketa egingo da. Izena 
ematea, Gure Etxea tabernan edo 
elkartean, maiatzaren 21a baino lehen.

Udaberriko festa
Lasarte-Oria
Ostirala 16, egun osoa
Aterpea elkarteak hamaika ekintza 
antolatu ditu Udaberri festa ospatzeko.

Gure esku dago
Vill a Mirentxu
Ostirala 16, 22:00etan
Joseba Tapia herritarraren kontzertua 
izango da. Sarrerak, 8 euro. Jalgi Kafe-
antzokian eskuratu daitezke.

Ama Brigitarren Komentu aurrean
Larunbata 17, 12:00etan
Mosaiko erraldoia eta giza-katea egin-
go da Kale Nagusian.

Bertso-saioa
Manuel Lekuona Kultur-etxea
Ostirala 23, 22:00etan
Txio Txio Txorrotxio bertso-saio berezia. 
Aurten kantugintza da gaia. Maialen Lujan-
bio, Xabi Paia, Ane Labaka eta Unai Muñoa 
bertsolariak eta hainbat talde eta herritarrek 
parte hartuko dute honetan. Sarrera, inter-
net bidez, 3,24 euro; leihatilan, 3,50 euro.

Erakusketa
Jalgi Kafe-Antzokia
Maiatzaren  amaiera arte
Bizker-eko Patxi Unanueren argazki 
erakusketa izango da ikusgai.

non zer 7

Agenda
Larunbata 17, egun osoa, Lasarte-Oria

Erritmoa eta dantza

Euskal Herriko II. Batukaden Topaketan 
hamar talde izango dira herria errit-
moz betetzen. Goizean, Batukada tal-
deak Lasarte-Oriako auzoetan zehar 
ibiliko dira. 11:30ean haurren tailerra 
izango da Okendo plazan. Haurren 
emanaldia eta ordu berean, poteoa 
EONIAN elektrotxarangarekin. 
18:30ean, hamar taldeen emanaldi 
nagusia izango da Okendo plazan.

Herritarren txokoa
Zabaletako I. Herri Krosa

Zabaleta auzoko festen baitan, maia-
tzaren 31ean, larunbata Zabaletako I. 
Herri Krosa antolatu dute.

Goizeko 11:30ean Zabaletako pla-
zan izango da irteera eta helmuga. 
Ibilbideak 5 kilometro izango ditu.

Izena ematea irekia dago dagoeneko. 
Inskripzioa auzoko dendan egin behar 
da, 3 euro ordainduz; egunean bertan 
ere aukera izango da. Dortsalak laster-
keta aurretik banatuko dira.

Galdutako gauzak
Azkorteko Erromeria egunean Ttakun 
elkarteko kideek Quechua markako 
txaleko beltza, L tamainakoa aurkitu-
zuten arkupeko bankuetan. 

Ttakuneko bulegoan dago jantzia 
beraz galdu duenak harrera orduan 
jaso dezake.

Gure Esku dago
Gure Esku dago ekimenak ekainaren 
8-an Durango eta Iruñea artean egingo 
duten giza katean Lasarte-Oriari dago-
kion kilometroan zure metroa erosi nahi 
baduzu, herriko taldeko kideak ostirale-
ro Okendo plazan izango dira arratsal-
deko 18:00etatik 21:00etara. 

"Ez zaitez lekurik gabe geratu Euskal 
Herriaren historiako une garrantzitsu 
eta berezi honetan, etorri bizkor!"

Erketz-eko taldeen entseguak
Erketz EDT eta Erketz-eko Lagunak 
taldeak lanean ari dira. 

Erketz-eko Lagunak taldeak astear-
tetan ditu saioak eta Erketz EDT-ko 
kideek, berriz ostegunetan. 

Entseguak Zumaburu ikastetxeko 
gimnasioan dira, 20:00etatik aurrera 
ohi bezala. 
	 Era berean, 5 urtetik aurrerako haur 
eta gaztetxoek ere Erketz Txikin dan-
tza egiteko aukera dute. 
	 Azalpen edo informazio gehiago 
eskuratu nahi dutenek 635 746 028 
telefono zenbakia jarri du eskura 
dantza taldeak.

Marrazki eta margo klaseak
Lasarte-Oria Bizilagun Elkarteak jakina-
razten du, marrazki eta pintura klasee-
tan izena emateko aukera dagoela. 
Klaseak asteazken eta ostiraletan dira, 
18:30etik 20:30era Manuel Lekuona 
kultur-etxeko 2. solairuan. Interesa duten 
herritarrak gerturatu daitezela klase 
orduetan.

Zuen oharrak jarri, kexak adierazi edo eskutitzak argi-
taratzeko: Geltoki kalea, 4 943 366858  txintxarri@txintxarri.info

Duela 1112 ale

1996ko maiatzean gazte-egitasmoen 
jaitsiera nabarmena zela ere aipatzen 
zen Txintxarri aldizkarian argitaratutako 
artikulu batean. Arrazoia, Gizarte Ongi-
zate Saileko diru-laguntzen murrizketa.

Artikuluan azaltzen zenez, Udalak 
“Inguru Irekiko Eskuhartze” egitasmoa 
utzi zuen martxoan. Ekimen honek 
Gipuzkoako Foru Aldundia eta Udala-
ren diru-laguntza jasotzen zuen eta 
Familia eta heziketarako zentrora bide-
ratzen zen. Zentro honetan hiru hezi-
tzailek 1995ean Topalekuak jarri 
zituzten martxan. Hiru gune zeuden gazteen eskura, batetik gazteak biltzeko gela, 
kalean denbora luzez egoten ziren gazteei musika entzun edo aldizkariak irakur-
tzeko lekua eskaintzen zien. Bertan hezitzaile bat zegoen; bigarren gela bat, loka-
lik gabeko gazte-elkarteentzako zen eta hirugarrenean, gazteei informazio 
erabilgarria ematen zitzaien.

Udalak ez zuen urte horretan egitasmoaren hitzarmena berritu, gainera gizar-
te-prestazioetako laguntzak murriztu zituen Gipuzkoako Foru Aldundiak eta 
ondorioz, biltzeko gela kendu behar izan zuten gazte eta ikastetxeen kalterako. 
“Gazteren batekin arazorik izaten zutenean hezitzaileoi deitzen ziguten eta gazte 
horiekin kale mailan lanean hasten ginen,” azaltzen zuen Pili Azpeitia hezitzaileak.

Orduan Gizarte Ongizate saileko zuzendariak, Nati del Hoyok azaldu zue-
nez, Udalak ezin izan zion gizarte prestazioek behar zuten diru kopuruari aurre 
egin eta tamalez Inguru Irekiko Eskuhartze programa bertan behera utzi behar 
izan zuen. Honekin Udalak “arrisku handiko” gazteen inguruan hutsune bat sortu 
zela kontuan zuen eta proiektuarekin aurrera egiteko asmoa agertzen zuen, baina 
ditu kontuetan goiko erakundeek agintzen zutela azpimarratzen zen.

Hemeroteka



Txintxarri

Ttakunek Earra! Bertso 
eskolarekin batera eta 
Udalaren babesarekin, 

urtero bezala Udaberriko 
bertso saioa antolatu du 
maiatzaren 23an. 

Ostiralean 22:00etan izan-
go da hitzordua Manuel 
Lekuonan eta iazko saio 
arrakastatsuaren ostean, aur-
tengoa ere primerakoa izango 
dela diote antolatzaileek. 

Azp imar ra tzekoa  da , 
azken urteetan saio hau 
larunbatetan egin izan dela 
baina aurten hauteskundeak 
medio, ostiralera pasatzea 
erabaki behar izan dela.

Herriko bertsozaleentzat 
hitzordu garrantzitsua da hau 
eta maiatzaren 23an, ohol-
tzan izango dira Maialen 
Lujanbio, Xabi Paia, Ane 
Labaka eta Unai Muñoa ber-
tsolariak. 

Hauek lanean jarr iko 
dituzte hainbat herritarrek eta 
ohi bezala ez da faltako 
herriko taldeen parte hartzea.  
Guztira 65 lagun igoko dira 
oholtzara. 

Dantzan, abesten, antzer-
kia egiten edo gai jartzaile 
modura arituko dira besteak 
beste.

Musika protagonista
Zero Sette akordeoi orkestra, 
Kukuka antzerki eta dantza 
eskolako ikasleak,  Udal 
musika eskolako ikasleak, 
Aitor Atxega, Amaia Tejeria 
eta Jokin Ayerregaray, Txala-
gore taldea, Imanol Epelde 
eta Txorrotxioka taldea dira 
parte hartzaileetako batzuk. 

E s t i l o  ezbe rd ine tako 
musikak izango dira nagusi 
eta umorerik ere ez dela fal-
tako aurreratzen dute antola-
tzaileek. 

“Ezusteko asko izango dira 

baina horiek ezin dira aurre-
ratu. Soilik esan daiteke ikus-
leek ederki pasako dutela”. 

Imanol Epelde da parte 
hartuko duen gonbidatu 
horietako bat. 

Honen izena ezaguna egin 
da Etxepareren testuak rapea-
tzeagatik. Zarauzko irakaslea-
ren 27 zapata bloga ere 
ezaguna da. 

Umorea Txorrotxioka tal-
deak jarriko du besteak beste,  

saioarako bereziki prestatu-
tako esketxekin. 

K u k u k u k a k o  d a n t z a 
sorkuntza taldeak Txalagore-
ren txalaparta doinuekin 
pieza bat eskainiko du. Aitor 
Atxega, Amaia Tejeria eta 
Jokin Ayerregaryk osatutako 
hirukoteak, espreski bertso 
saiorako prestatutako bi pieza 
eskainiko dituela ere aipatu 
dute antolatzaileek. Guztira 
ordu eta erdi inguruko iraupe-

na izango duen saioa izango 
da.

Sarrerak 
Sarrerak dagoeneko salgai 
daude 3,24 eurotan lasarteo-
riasarean.eu weban eta leiha-
tilan 3,50 eurotan. 

Antolatzaileek jendea ani-
matzen dute honetara gertu-
ratzera. “Oso bertsozaleak ez 
direnentzat ere polita izango 
da”.

"Txio Txio Txorrotxio" bertso saioa 
maiatzaren 23an

Udaberriko bertso saioan kantagintza izango dute bertsolariek ardatz

Iazko saioak arrakasta handia izan zuen eta aurten errepikatu nahi dute antolatzaileek.

Urteroko hitzordua da bertsozaleentzat Udaberriko bertso 
saioa. Aurtengoari Txio Txio Txorrotxio izena jarri zaio eta 
kantagintza izango da gai nagusia. Dagoeneko maiatzaren 
23an 22:00etan Manuel Lekuonan izango den saiorako 
sarrerak eros daitezke lasarteoriasarean.eu-n edo Manuel 
Lekuona kultur-etxeko leihatilan.


